
srith
srimaté ramanujaya namah

srimateé nigamantamahadesikaya namah

| caturdasah sargah \

sriman veénkatanatharyah kavitarkikakeésari |
védantdacaryavaryd meé sannidhattam sada hrdi |l
athaikada rodhasi pascimodadhéh
adabhrasatrajitabhaktiyantritah |
traytimayascandrasamikrtadyutih
prasédivan pradurabhuddivakarah | 14.1 |l

analpateéjonidhimapramadyatam
prasttimistasya dhanasya bhiityasah |
svakanthalagnam dyumanih syamantakam
mahamanim bhumibhrté varam dadau |l 14.2 |l

tamugrasenarthamiyesa kamsajit
na varyaté rajani ratnaharita |

pratitya satrdjita etadapriyam
kvacinniciksépa gunadhiké manim |l 14.3 |l

yadekamekena ca labdhamekato
raséna ratnamisamarthakanksina |
babhiiva tadbandhuvirodhamadadhat
kramadbahiinam vinipatakaranam |\l 14.4 |l

syamantakodantavisésasambhavam
mrsabhisastim samayannathatmanah |



yadavabhyudayah caturdasah sargah

prasénavidhvamsakasimhaghatino
bilam yayau jambavaté balanujah || 14.5 |

stanandhayopantanibaddhagitaya
dadarsa dhatrya vidhrtam karéna sah |
dhanastabharaprabhavam dinédine
manisvaram darsitakaustubhasriyam |l 14.6 |

jighrksaya dattadrsam ca tatra tam
jaraniruddho’pi javéna jambavan |

arodhantyam vibudhairapi svayam
rurodha naisargikasattvarositah || 14.7 |l

malimlucam karicidivagatam harim

vanécarah preksya tadarhavikriyah |
ahéetihastam svayamapyanayudhah

prasahya tam badhayitum pracakrameé |l 14.8 |

ananyatantrasya pituh pitamahah
sutasya ca’rabdhamavéksya samyugam |
samihitodarkamidam dvayoriti
prabudhyamané na nirodhamadadhé |l 14.9 |l

mithastayorastadayam vimathnatoh
anayudham yuddhamapeétakaitavam |
akalpita prasnikamanvavaiksata
svayam caturbhirdasabhisca saksibhih |l 14.10 |

aristacanuramukhesvalaksitam
pradarsayan rksapatéh parakramam |

www.prapatti.com 2 Sunder Kidambi



yadavabhyudayah caturdasah sargah

ciram dadau yuddhamacintyacestito
manasvinastasya madhuprabhariijanah || 14.11 |l

prakiryamana nijamustimudgara -
ksatakrterjambavatah ksatédbhavaih |

rardja ramavarajasya sa tanuh
sasakrakopa vasudhéva sadvala ll 14.12 |l

sa rksarajah ksatajairjayasriyah
kucarpitaih kunkumakardamairiva |l
pariskrtangah pracitonnatakrtih
sagairikaksmadharasampadam dadhau | 14.13 |l

asésayajiiagraharam samagatam
jigisaya’nuvrataya sa diksitah |

atosayat samyugasaptatantuna
vibhavya rtvigvidhina bhujadibhih | 14.14 |l

talapraharairatha mustipatanaih
padabhighatairbhujayantrapidanaih |

mithah pratiksépapunargrhitibhih
niyuddhacaryanipunau nijaghnatuh || 14.15 |l

krtapratikaravisesatositau
parasparacchidranivésiteksanau |
disagajendraviva darpadurmadau
dinani tau ninyaturékavimsatim |l 14.16 |l

ahiyata pratyahamrksabhupatih
svalilaya kamsaripuh samaidhata |

tamahprakasaviva tau dinagame
babhiivatuh samyati piarvapascimau |l 14.17 |

sa tejasa yadavatigmatejasah

samidhyamanéna nivaritonnatih |
sarannadipura iva sphutasayah

sanaih sanaih santimavapa jambavan |l 14.18 |l

valibhirapadatalam tarangitah

siraludehah palitaih sitasitah |
cirapravrttahavasambhrtasramo

na cétasa rksapatih pracuksubhée l 14.19 |l

svavikramadapratimat suradvisam
bhayanakadanakadundubhéh sutah |

abibhyatam preksya tamrksapungavam
mahasuram kevalamasmaranmadhum || 14.20 |l

yugantadambholinipatabhisanaih
nihanyamanam nijamustimudgaraih |

svanabhipadmodbhavajrmbhikasutam
balanujanma yudhi bahvamanyata || 14.21 |l

dasananayodhanakelikinkaram
paramrsannrksapatim parah puman |
baliyasastasya bahupakaravit
babhaiija darpam bhujayantralilaya |l 14.22 |

tamadito manusamatramagatam
sadrksamrksadhipatistatah param |

athadhikam saminiruddhapaurusah
kramadamimamsyamamamsta karmabhih || 14.23 |l

uvaca cainam vidhivaktrasambhavah
svavikramapritamanukramadvidan |
sagadgadam sannamiténa maulina
nakhatvisa puspitamaiijalim vahan |l 14.24 |l

aho mahat sattvamaho parakramah

tvamisvaré niinamahé nirisvarah |
atitadeévasurandaganairrtah

patih patinam pratibhati mé bhavan |l 14.25 |l

anekamanvantaradarsina maya

na khalvaramo dadrsé bhavadrsah |
nijaujasa nairrtayudhaghatinam

niyéodhayan yannibhrtam pravartase | 14.26 |l

gunairapi pratyavamyrsyaté bhavan
dasananadyairyudhi drstavaibhavah |

srutam maya siddhajanadiha svayam
guhasayah prapsyati té guhamiti | 14.27 |l

vanam tadétanmahitam tapovanam

girim ca vedmi tridivesvaralayam |
pacélimam kinnu tapo bilasya me

prasadhitam yattava padapamsubhih || 14.28 |l

svanabhitah saptamajanmabhdgino
vijrmbhamanasya vidheryadrcchaya |

www.prapatti.com 5 Sunder Kidambi



yadavabhyudayah

caturdasah sargah

tvaméva mam vedamadhuvratasritat

mukhabjatah svanucaram vyajijanah || 14.29 |l

tribhih kramairdivyati divyavamané
svamayaya mohitadanave tvayi |
jaganti visvani mitani visnune -

tyaghosayam dragiva jaitraghosanam |l 14.30 |l

jighamsité déva dasanané tvaya
hatarisanghairhariytthapairvrtah |
avartayat suryasutasya sannidha -
vayam janah kinkaravrttimahave || 14.31 |

gatésu sugrivamukhesu tavakam
padam tadaprapyamaham tviha sthitah |
tvadiksanat praptaphaléo’smi sampratam
jaran punaryauvanamaptavaniva |l 14.32 |l

na tadrsah samprati santi bhiitale

rté bhavantam pratisandhibhavanaih |
haniimataikéna vibhisanéna va

maya’pi va so’yamiti tvamiihyase || 14.33 |l

rasavahairekadhiyam rasayanaih
subhaih srutisrenisirévibhiisanaih |
apetabharamatidévamanusaih
viharabhédairavanim vidhasyasi |l 14.34 |l

visuddhamisraiscaturasravrttakaih
agadhatungaih pramitamitakramaih |

ananyabhavananukampaté bhavan
acintyacintyairavataranatakaih |l 14.35 |l

na vardhasé karmabhirisa sadhubhih

na hiyasé ca tvamasadhubhih krtaih |
jagatparitranaparena kévalam

vidhirnisédhasca na langhyateé tvaya |l 14.36 |l

gunodadhistvam gunakarburatmana
tiraskarinya pihitatmadrstibhih |

na drsyasé déva sada sahaiva san
didrksamanairapi dévadanavaih |l 14.37 |

jagattavantarbahirapyamusya ca
tvamévamévamvidhacitravaibhavah |

samadhidrstya munibhih samiksyasé
sandatano niutanabhumikasritah | 14.38 |l

tavaiva sankalpakalamsatah kvacit
samarthavadah paramestinamapi |

tvayi pratidvandvini kasya kim balam
ka éva jeta na bhavéettvayeksitah | 14.39 |l

asahyameétanmadhukaitabhadibhih
svatalpasarolbanabahuna tvaya |

nipidanam yannibidam visahyate
mayd’lpasattvéna tavaiva tadbalam |l 14.40 |l

tvaya jito’ham ka ivajitah paro
na rudhyasé natha maya na kim paraih |

dayaluna’pasyata darpa éva meé
bhujahavé ca vyudapadi bhiisnuta |l 14.41 |l

na nitivartanyatilanghita maya
na ca tvadadesaviparyayé sthitah |
tatha’pi sarvadhikasatkriyocite
viruddhaceésta vidadhé vimohitah | 14.42 ||

jagatpaté jambavatimiharhanam
grhana patnim grhamagatah svayam |
manim ca divyam dyumanéh syamantakam
yutam dhanairyautakamarpayami té | 14.43 |l

mama”’tmaja’pi sriyamevamapsarah

prasttirésa vahatl sriya samam |
tvadarhastladigunaprasadhita

svayam vrnité’dya bhavantamekadhih || 14.44 |l

tvadagamadrksabilam param padam
tvadiksanat sturigana ime vayam |
tvadasrayat sindhusutéva matsuta
tvaya dhrto’sau manirastu kaustubhah |l 14.45 |l

tvadahitasvatisayaih svayogatah
paratra sadhyé’tisayah sthiratrasaih |
ananyasadhyatisayasya tasya te
svasésata’sau na vighatamarhatill 14.46 |

svayogabhumna culakikrtakhilaih
mukunda dévairapi kim na muhyate |

vivekavairagyavidesavartina
vanaukasa mamsadrsa maya na kim || 14.47 |l

abhargavo napanayéta na kvacit
na vaktyasadhtinyabrhaspatirna ca |
avasavo na cyavaté na cahava -
daté ca té tadvadaham tu kim punah |l 14.48 |l

bhavarnave karmavipakavatyaya
bhavadbhiravartaganaih paribhraman |
krtoparodhah krpaya tvadiyaya
bhavatpadam kilamiva prapadyaté | 14.49 ||

avindatastvamamitamrtodadhim
vigadhatrsnavivasantaratmanah |

vigahaniyah pratibhanti vicika
maricikanamiva bhogasampadam |l 14.50 |l

gunodadhim yah pramitapramanaya
gira tvadiyam parimatumicchati |

sa patumihéta samagracapalah
sarojanaléna payahpayonidhim | 14.51 |l

akarmatantrasya jaganti karmabhih
nibadhyamanani vimuficatastava |

altkalesairanupapluta stutih
tatha’pyakalyéyamayavaduktitah || 14.52 |l

agjanata tvanmahimanamadbhutam
viméhitam déva tavaiva mayayai |

krtaparadham krpaya vasikrtah
ksamasva mamityapatat ksamatale | 14.53 |l

vilinamiuiladrumasannibham sa tam
vilaksamutthapya viharayadavah |

priyangaragavyatiharagandhina
bhujantarénopajugiitha sadaram |l 14.54 ||

sa kanyakaratnamacintyavaibhavam
vadanyaratnam ca samam samarpayan |
sarasvativallabhavaktrasambhavo
mahamanah purnamanorathé’bhavat | 14.55 |l

vanaukasam patyurahindrasobhina
vimathyamanadacaléna bahuna

nananda labdhva hrdayangamam priyam
manim ca divyam madhukaitabhantakah |l 14.56 |l

standapadeésastabakavabhasinit
vilasabhédairabhinitapallava

ramapatau garudabhiuidharadyutau
rasadhika ratnalatéva sa babhau |\l 14.57 |l

savismaya purvamatha pramaodinil
tato madarambhamivabhijagmust |
tadanyasamskaranirodhatah kramat
tadiksané tanmayatamavapa sa |l 14.58 |l

sa paryanaisit tridasairupasthito
vidhiryadajiia vidhijanmanah sutam |

bile tadiye vibudhalayopame
vikalpyamanakrtimapsaroganaih | 14.59 |l

avapya jamataramadipurusam
jagatpratiksyatvamavapa jambavan |
vidarbharajéna videhabhubhrta
samakramam dugdhapayodhina ca sah |l 14.60 |

manusyabhavabhinayavyavasthitam

kusilavarham kuhanam vahan prabhuh |
punastamrkseéndrapadanubhiitaye

param ca bhoktum padamanvamanyata | 14.61 |

prahrsyata jambavata niveditam
pravalajambinadaratnasamhatim |

plavangabhallukaganairanuplavaih
aviplavam dvaravatimajigamat | 14.62 |l

tatastamamantrya caturmukhatmajam
pratiprayatah svapurim priyasakhah |

syamantakam samsadi danavantakah
svato’naghah svamivasé nyavivisat | 14.63 |l

jagatpatim jambavatisakham tada
niyuddhacihnaih parikarmitakrtim |

nananduranandajalaviléksanah | 14.64 |l

apetasammohamivatmavedinam
divakaram rahumukhadivodgatam |

amamsta nagéndramivastasrnkhalam

prasantavacyam prakrtiryadiidvaham || 14.65 |l

jitahito jambavatinisévitah

sa tatra satrdjitasatkrté manau |
svacauryadurvadamamarjayat svayam

na vidyaté yasya na kificidanvapi |l 14.66 |l

syamantakasya dyumaneriva tvisa
nimesamapuh kumudakara iva |

hriya ca mithyaparivadinastada
paré ca padma iva tadviparyayam || 14.67 |l

svagocaranévamagocaroé giram
balanujo baladhiyamapaharat |

rahah su rathyasu ca labdhasambhavan
avarnavadananagho gunarnavah |l 14.68 |l

akirtiraropyata Kirtiragata
yadapriyam proécuridam priyaptayé |
na karmatantresu matéramohata

na ca svatantré syuranistahétavah |l 14.69 |l

prasantakhédah pratilabhya sanmanim
jagadvinéturvasudévajanmanah |
dadau dharitrimiva sadgunadhikam

sa satyabhamam tanayam nayambudhih || 14.70 |l

yatha giriso girirajasambhavam
pulomakanyam ca divaukasam patih |

svayam ca dugdhodasutam sudhasakhim
tatha sa remé sadrsimavapya tam |l 14.71 |l

anuvrata kamakalasvadhitint
vicitrasastrastraviharavedini |
bahupriyasyapi harerativa sa
babhiiva dévi bahumanagaocarah || 14.72 |

yatha na khédaya gatah ksanoé bhavet

yatha ca tanvita na bhitimayatih |
anantaniskampagunamanuksanam

priyah priyam pritimalambhayattatha | 14.73 |l

sa vallabhabhistisrbhih prakasayan
paratvamadyam pratipannasadgunah |

nayo mahiyaniva saktibhih samam
samétasiddhih pracikaya sampadam |l 14.74 |l

svadivyadéhaprakrtirivaparah

parasca déviravrnita paiica sah |
yatharhasévavasaré pramadyatam

yadanvitah sannabhigamyatam yayau |l 14.75 |l

akhanditasoktibhirekavrttitah
sa tabhiranyonyasamanvitatmabhih |
vibhiisayamasa vibhutivaibhavam
disabhirastabhirivatmanah padam |l 14.76 |

avapya devyah patimagryanayakam
mahaujasam manmathasittrasamyatah |

udagrasadvamsabhuvo mithah samah
suvrttamuktavali saumyatam yayuh | 14.77 |l

adau laksmirabhajata harim rukminirupadrsya
prapustasyah pratinidhipadam tatpriyah sapta devyah |
siddhirastau dadhadiva tada sévitastabhirékah
kridayogi niravadhimasau nirvrtim nirviveésa |l 14.78 |l

pracinasu prakrtisu yatha pradurasan prajaughah
tadvajjatah samamiva jagannéturastasu tasu |
pascatpraptapranayini tatha sodasastrisahasre
tesamekah kimayamathava tatsamanéo babhiiva |l 14.79 |l

samitanigamakhédaih sadhubhih slaghantyam
caritamidamudaram tasya canurahantuh |

srutamanukathitam va suddhimagryam dadhanam
samatanuta prthivyam sasvatam dharmasétum || 14.80 |l

Il iti srikavitarkikasimhasya sarvatantrasvatantrasya
srimadvenkatanathasya védantacaryasya krtisu
yadavabhyudayé mahakavyé caturdasah sargah |l

kavitarkikasimhaya kalyanagunasaliné |
srimateé vénkatésaya vedantaguravé namah |l

